«PARISEN GAISORIK DAUKAGUN
MARK LEGASSERI BIHOTZEZ ETA SAMINEZ»

Asko izan dira mendeetan zehar
Euskal Herri zahar-berri hau
suntsitzen, menperatzen,

saiatu izan direnak.

Baina alperrik!

Gaur Euskal Herriak bizirik bait dirau.

Saiatu izan dira euskara hiltzen,
gure arima kondenatzen,

gure izaera deusezten.

Baina alperrik!

Gaur, atzo bezala, hemen garelako

euskaldun!

Eta etengabeko sokatira hontan

asko izan dira mutur batean edo bestean
lerratu izan direnak.

Zu, Mark, beti izan zaitugu gure artean,
atzo eta gaur,

tiraka, indarka,...

soka gure aldera ekarri nahian.

Egun batean,
ez izatera
kondenaturik
daukaten
herri hau

izan dadin
behin betikoz!

Eta lortuko dugu!
herri honek bizi nahi duelakoz,

herri honek irabazi nahi duelakoz.

Eta irabaziko dugu!

zu bezalako gudariei esker,

zu bezalako olerkariei esker,

zu bezalako kontrabandistei esker,...
zurea bezalako luma jatorrei esker.

Mark, ez zaitugu ahazten,

eta zure ondoan borrokatzen jarraitu nahi dugu.
Egun batean, ez izatera kondenaturik

daukaten herri hau

izan dadin

behin betikoz!

Aupa Mark, besarkada beroa
eta segi tiratzen soka horretatik

JOSEBA AURKENERENA BARANDIARAN

